
ФИЗИКАНИ ЎҚИТИШДА ИНТЕРФАОЛ  МЕТОДЛАРНИНГ РОЛИ 

Бухоро Давлат университети доценти, 

педагогика фанлари бўйича фалсафа доктори (PhD)  

Mekhrinisso16@mail.ru 

 

Мақолада физика фанини ўқитиш самарадорлигини оширишда интерфаол методларнинг муҳим 

роль ўйнаши масалалари умумий физика курсининг молекуляр физика бўлими мисолида кўриб ўтилган. 

Интерфаол методларнинг  турлари, қўлланилиши, мақсад ва вазифалари мисоллар билан ёритилган.    

Калит сўзлар: физика фанини ўқитиш, фанни ўқитиш самарадорлиги,  интерфаол методлар, 

интеллектуал салоҳият, ўзлаштириш самарадорлиги, педагогик маҳорат. 

 

РОЛЬ ИНТЕРАКТИВНЫХ МЕТОДОВ В ОБУЧЕНИИ ФИЗИКЕ 

 

В статье рассматриваются вопросы интерактивных методов, играющих важную роль в 

повышении эффективности обучения физике, на примере раздела молекулярной физики курса общей 

физики. Виды интерактивных методов, их использование, цели и задачи иллюстрируются примерами. 

Ключевые слова: обучение физике, эффективность преподавания науки, интерактивные методы, 

интеллектуальный потенциал, эффективность обучения, педагогическое мастерство. 

 

THE ROLE OF INTERACTIVE METHODS IN TEACHING PHYSICS 

 

The article discusses issues of interactive methods that play an important role in increasing the 

effectiveness of physics teaching, using the example of the molecular physics section of a general physics course. 

Types of interactive methods, their use, goals and objectives are illustrated with examples. 

Key words: teaching physics, effectiveness of teaching science, interactive methods, intellectual potential, 

effectiveness of teaching, teaching skills. 

 

Ўқитувчилик касби ниҳоятда шарафли касб бўлиши билан бирга, касб эгасининг шахсий 

сифатлари, қобилияти ва қизиқишлари, характери, билим, кўникма ва малакаларига юқори талаблар 

қўяди. 

Ўзбекистон Республикаси демократик жамият ислоҳотларини янада чуқурлаштириш, ҳуқуқий ва 

фуқаролик жамиятини ривожлантиришнинг устувор йўналишларидан бораётган бир пайтда таълим 

соҳасида амалга оширилаётган ислоҳотларнинг бош мақсади ва ҳаракатга келтирувчи кучи ҳар 

томонлама ривожланган баркамол инсонни тарбиялашдан иборатдир. 

Мамлакатимиз ривожланишининг муҳим шарти замонавий иқтисодиёт, фан, маданият, техника, 

технология ривожи асосида кадрлар тайёрлашни такомиллашган тизимининг амал қилишига 

эришишдир. "Кадрлар тайёрлаш миллий дастури"ни амалга ошириш,  узлуксиз таълим тизимининг 

тузилмаси ва мазмунини замонавий фан ютуқлари ва ижтимоий тажрибага таянган ҳолда туб 

ислоҳотларни кўзда тутади. 

Кадрлар тайёрлаш соҳасидаги давлат сиёсати узлуксиз таълим тизими орқали шахснинг ҳар 

томонлама баркамол фуқаро бўлиб етишишини кўзда тутади. Шахс эса, узуксиз таълим ва кадрлар 

тайёрлашда таълим хизматларининг истеъмолчиси, иштирокчиси ҳамда ишлаб чиқарувчиси сифатида 

намоён бўлади. 

Таълимнинг белгиланган вазифаларидан бири физикани юқори савияда ўқитишни таъминлаш ва 

келгусида долзарб  йўналишидаги олий ўқув юртининг талабаси бўлишни режалаштирган академик 

лицей ўқувчисининг малакали кадр бўлиб етишиб чиқиши учун, уни зарур замонавий таълим дастурлари 

асосида тайёрлашдан иборат. Ўсиб келаётган шахсни ўқитиш жараёнида уларга таълим олиш 

шароитларини яратади. Ўқувчиларнинг билимга эҳтиёжи ва қобилиятларини шакллантириш ҳамда 

ривожлантиришнинг йўналтирилган бўлиши ўқитувчи фаолиятининг маъсулиятини оширади. Физика 

ўқитувчисининг малакаси махсус ва педагогик фанлар билан ёритиладиган икки қиррага эга бўлиши 

лозим ва у доимо "Физикани ўқувчига нима учун ўқитмоқдаман?", "Физикани қандай қилиб сифатли 

ўқитишим керак?" деган саволларга жавоб топиши, шунингдек, таълим-тарбия хусусиятлари эътиборга 

олинган билимларга асосланган бўлиши лозим. 

Физика таълимининг самарадорлигини ошириш, шахснинг таълим марказида бўлишини ва 

ёшларнинг мустақил билим олишларини таъминлаш учун таълим муассасаларига яхши тайёргарлик 

кўрган ва ўз соҳасидаги билимларни    мустаҳкам    эгаллашдан    ташқари    замонавий    педагогик 

технологияларни ва интерфаол усулларни биладиган, улардан физикадан ўқув машғулотларни ташкил 

этишда фойдаланиш усулларини биладиган ўқитувчилар керак. Бунинг учун фан ўқитувчиларини янги 

педагогик технологиялар ва интерфаол усуллар билан қуроллантириш ва олган билимларини ўқув 

машғулотларида қўллаш малакаларини узлуксиз ошириб бориш лозим. 

Ҳозирги тараққиёт босқичида физикадан олинадиган дидактик билимларини ривожлантириш, 

уларни янгилашнинг асосий йўлларидан бири, физика таълимининг замонавийлиги ва  даврийлигини 

асослашдир. Физика курсининг молекуляр физика бўлимини ўқитишни  назарий ва амалий жиҳатдан 

асослаш физика таълими жараёни хусусидаги тасаввурлар кенгайиши, дидактик ҳодисалар тўғрисидаги 

қарашлар ривожланиши учун ижобий таъсир этади. 

Физика ўқитиш методикаси - физика фани ўқув жараёнини ташкил этиш ва ўтказиш бўйича 

тавсиялар мажмуасидир. 

Физика таълимида педагогик технология - ўқув жараёнини ҳаракатлантирувчи куч ёки олдиндан 

белгилаб қўйилган аниқ мақсад йўлида физика ўқитувчисининг касбий фаолиятини янгиловчи ва 

таълимда якуний натижани кафолатлайдиган тадбирлар мажмуаси ҳисобланади. 

Физика таълимида педагогик технологиялар замирида интерфаол, инновацион усуллар ётади. 

Физика таълимида интерфаол метод - бу ўқувчи билан ўқитувчи ўртасида физика фанидан 

олинадиган билимни ўзлаштириш муносабатларини кучайтириш, фаоллаштириш демакдир. Мазкур 

методлар ҳамкорликда ишлаш воситасида дарс самарадорлигини оширишга ёрдам беради. Улар 

ўқувчиларни физикавий тушунчалар тўғрисида мустақил фикрлашга ундайди. Интерфаол дегани бу - 

берилган мавзуни ўқитувчи ва ўқувчилар орасида ўзаро ҳамкорлик асосида дарс самарадорлигини 

ошириш, мустақил фикр бериш кўникмасини шакллантириш, фикр-мулоҳаза, баҳс орқали ўрганиш 

демакдир. Ҳар бир ўқувчи қўйилган мақсадга мустақил ўзи фаол иштирок этган ҳолда якка, жуфтликда, 

гуруҳларда жавоб топишга ҳаракат қилади, фикрлайди, ёзади, формулаларни эслайди, сўзга чиқади, 

физикадан ўтказган тажрибаларига мос далил ва асослар орқали масалани ёритиб беришга ҳаракат 

қилади. Бу эса қатнашчиларнинг хотирасида узоқ сақланади. Янги ахборотни ўзлаштиришда танқидий, 

таҳлилий ёндаша олади. Физика фани ўқитувчиси факат фасилитатор (йўл-йўриқ кўрсатувчи, ташкил 

қилувчи, кузатувчи) вазифасини бажаради. 

Физика – экспериментал фан, шунинг учун мактабда физика таълими  асосини тажриба ва 

кузатувлар ташкил этади. Лекин бу ҳолат назариянинг ролини етарлича баҳоламасликка олиб 

келмаслиги керак. Узвийлаштирилган ўқув дастурида физика ўқитишда назарий масалалар, эксперимент 

ва тажрибаларни демонстрация (намойиш) қилишга эътибор кучайтирилган. Лаборатория ишларини 

бажариш ва масалалар ечиш ўқувчиларда амалий кўникма ва малакалар шаклланишини таъминлайди.  

Таълимнинг нонъанавий педагогик технологияда марказий муаммоларидан бири бўлиб 

ҳисобланади. Физика таълимини ноанъанавий ўқитиш ва  ўрганиш, уларни ажратиш ўлчовларини 

аниқлаш ва  бир-биридан фарқлаш, ўқув ишлари жараёнини қатъий чегаралаш, шубҳасиз, қатор 

ютуқларга олиб келади. Ҳар бир давр учун яроқли таълим воситаларини танлаш имкониятларини 

кенгайтиради. Ўрганилган ва энди ўрганиладиган билимлар ўртасидаги алоқадорликни таъминлаш учун 

имкониятлар яратилади; у ёки бу ўқув материалини тўлиқ ўзлаштириш учун зарурий такрорлаш чегараси 

аниқланади; таълимнинг оқилона ҳаракати учун шарт-шароит тайёрланади. 

Таълимда мавжуд ноанъанавий  технологиясини дастур асосида ўқитиладиган молекуляр физика  

бўлими мисолида кўрамиз.  

Физика фанининг илк курси механика ва бошқа бўлимлари билан танишганингизда, жисмларнинг 

ҳаракат қонуниятларини ўрганишда улар бир бутун, яхлит жисм деб қаралади. Aммо қиздирилган қаттиқ 

жисмларнинг ҳажмларининг ортиши, қиздирилиш давом эттирилса суюқ ҳолатга ўтиши, шунингдек, 

суюқликларнинг қиздирилганда буғ ҳолатга ўтиши ҳар қандай қаттиқ ва суюқ модда кичик кўзга 

кўринмас зарралар – молекулалардан ташкил топганлиги ҳақидаги фикрга олиб келади. Барча агрэгат 

ҳолатдаги (қаттиқ, суюқ, газ) моддалар ана шу молекулалардан ташкил топган. Қаттиқ моддаларнинг 

суюқлик ва газ ҳолатга ўтиши, газларнинг ҳам суюқ, қаттиқ ҳолатга ўтиши, суюқликларнинг қаттиқ ёки 

газ ҳолатга ўтиши бу фикрни тасдиқлайди. Модданинг барча химиявий хоссаларини ўзида 

мужассамлаштирган энг кичик заррасига унинг молекуласи дейилади.  

Моддани ташкил этувчи кўп сондаги зарралар – молекулаларнинг харакати билан боғлиқ 

хоссалари, модданинг бир ҳолатдан иккинчи ҳолатга ўтиши каби жараёнлар ва уларнинг қонуниятини 

ўрганиш билан молекуляр физика фани шуғулланади.  

Модданинг молекуляр тузилиши ҳақидаги тасаввур жуда қадим замонлардаёқ пайдо бўлган. Aммо 

бу тасаввурлар илмий асосланмаган ва тажрибада исботланмаган тасаввурлар эди. 

Ўқитиш жараёнида педагогик технологияларнинг қўлланила бошлаши билан бўлим мавзуларини 

таълимнинг бирмунча кичик бирлиги сифатида қараш мумкин бўлган “ўқув элементи”и деб номланувчи 

бирликка ажратиш маъқул вариант бўлиб қолмоқда. Молекуляр физика бўлими бўйича ҳар бир 

машғулотнинг боришида ўқув элементларинниг ўзлаштирилиши кетма-кет тарзда амалга оширилади. 

Бошланғич ҳолатда 1-ўқув элементи ўрганилиб, мустаҳкамлангач, натижа текширилиб навбатдаги 2-ўқув 

элементига ўтилади. 2-ўқув элементини ўрганиш ҳам шу каби ташкил этилади. Ўзлаштирилиши талаб 

қилинган ўқув элементига оид маълумотларни ва ахборотларни қабул қилиш; уларни мустаҳкамлаш;  

ўзлаштирилишини текшириш. Талабалар ўзлаштиришида камчилик бўлса, олдинги ахборот яна 

такрорланади, таълимга қўшимчалар киритилади, сўнгра 3-ўқув элементини ўрганишга ўтилади.  

Таълимнинг ноанъанавий технологияси ғояларига кўра ўқув элементлари  бўйича ахборот тўплаш, 

унга ишлов бериш, ўзлаштириш натижасини текшириш кетма-кет олиб борилади. Молекуляр физика 

бўлими бўйича таълимни шу тарзда ташкил этиш ҳам ўқув ишларининг табақалашган гуруҳларда 

ўтказиш имкониятини оширади. 

Физика курсининг Молекуляр физика   бўлимидаги молекула, молекуляр кинетик назария (МКН)  

тушунчаларини киритишда  оддий тажрибалар – диффузия ҳодисаси намойишини киритишиш мумкин.  

Бу тушунчани бериш билан молекуляр физика бўлимини ўқитишнинг дастлабки даври бошланади, 

даврнинг босқичларига мавзу бўйича ахборот тўплашга тайёрланиш, турли манбалардан ахборотларни 

қабул қилиш ва ахборотларни мустаҳкамлаш киради. Босқичларни ташкил қилувчи кичик ўқув 

бирликлари, яъни ўқув элементларини кўрсатиш мумкин.  

Молекуляр физика  бўлимини ўрганиш жараёни – ўрганувчиларнинг ўзлаштиришлари табиий ва 

ижтимоий  жараёнлар каби ўз даврларига эга. Мавзунинг бошланиши, ҳар бир мавзу матнининг 

мазмуни, сўз ва тушунчаларнинг ўзаро боғланишини, баён қилинган ғоя, физикавий ҳодиса, таъриф ва 

жараёнлар нуқтаи назаридан таҳлил қилиш, уларни умумлаштириш лозим.  

Молекуляр физика бўлимини ўрганишни ташкил қилишда бўлимни ўрганишнинг мақсади, 

воситаси, натижаси мўлжалга олинади. Бундаги аниқ белгиланган мақсад асосий ўрин эгаллайди, 

воситалар мазкур мақсад асосида танланиб, жорий натижалар текширилади, ташҳисланади. Молекула, 

молекуляр кинетик назария ва ундан кейин даврларда ўрин олган қатор мавзуларда айтиладиган фикрлар 

картотекалар тарқатиш, кўргазмадаги расмга қараб гапириб бериш, жун ва матога ишқаланган эбонит 

таёқчаси ва шиша таёқчанинг энгил жисмларни тортиши, электроскоп  орқали зарядни пайқаш каби 

қатор экспериментлар (айримлари ўқувчи томонидан бажарилади)  орқали такрорий бажариш йўли 

билан, билим ва малакалар ҳосил қилишда йўл қўйилган камчиликлар тузатилади, тўлдиришлар 

киритилади, мустақил равишда гилзалар ясашни топшириқ бериш орқали билимлар мустаҳкамланади, бу 

такрорийликда айнан таълимнинг даврийлиги намоён бўлади. 

 Педагогик технология талабларига кўра, ўқитувчи, таълимнинг илк даврида ўзининг тўрт хил 

ташкилий-бошқарув мақсадини қўяди:  1. Ўқувчиларни янги мавзуни ўрганишга тайёрлаш; 2. Янги 

мавзуни ўрганишни ташкил этиш. 3. Янги мавзуни дастлабки мустаҳкамлаш. 4. Таълим натижасини 

синаш.  

Теварак-атрофимиздаги табиатдаги иссиқлик ҳодисаларини ўрганиш мобайнида ноаниқ ва тўлиқ 

бўлмаган маълумотлар пайдо бўлиб қолса-да, бу электромагнетизм бўлимига тааллуқли билимларни 

эгаллаш жараёнига халақит беролмайди. Бу маълумотлар асосида, ўрганилаётган электр ҳодисаларини 

даврийлик технологияси бўйича ўрганиш графикаси яратилди. График уларнинг хусусиятларини мумкин 

қадар тўлароқ акс эттириши зарур. 

Молекуляр физика  бўлимини ўқитиш самарадорлигини ошириш мақсадида ўқитувчи физика 

машғулотларида ўқувчиларга бўлим бўйича маълумотлар беришда қуйидаги Интернет сайтларидан  ҳам  

фойдаланиши  мумкин: 

- http://physics.mipt.ru/\SII MetodTD) 

- http://lib.mipt.ru/ 

- http://www.ph4s.ru/ 

- http://www.lib.berkeley.edu/node, молекуляр физика бўлимига оид маълумотлар келтириб 

ўтилади. 

Ўқитувчи физика дарсларида молекуляр физикага  доир маълумотларни беришда Интернет 

маълумотларидан фойдаланса, ўқувчилар дарсликда мавжуд билимлардан ташқари мавзу тўғрисида 

қўшимча маълумотларга эга бўладилар. Шунингдек, ўқитувчи дарс жараёнида мультимедия орқали 

суратлар, жадваллар ва шунга ўхшаш мавзуга оид қўшимча маълумотларни кўрсатиб ўтса, бу 

ўқувчиларнинг нафақат дарсга бўлган қизиқишини оширади, балки ўқувчини мустақил ўқишини талаб 

даражасида шакллантиришга, мавзуни   имкон даражасида тўла ўзлаштиришига ҳам ёрдам беради. Ушбу 

маълумотлардан ўз ўрнида самарали фойдаланилса, физика таълимининг мазмунан такомиллашувини, 

дарс самарадорлигининг ошишини кўриш мумкин. 

Иссиқлик ҳодисаларининг ўзлаштириш жараёни бошланиши ўзлаштириш актларининг, таълим 

даврийлигининг турли босқичлари, даврийликнинг якунида эса даврнинг ўзи намоён бўлади. Бўлимни 

ўзлаштириш жараёни бир-бирига боғлиқ бўлган ва бирини тақозо қиладиган даврийлик актлари, мақсад 

ва воситалари, жараён натижалари ўзаро бирлашиб, ўз навбатида босқичларни ва ниҳоят, бўлим бўйича 

билимларни ўзлаштириш даврини ташкил қилади. Таълим актлари, таълим босқичларига, таълим 

босқичлари эса даврни ташкил қилишигача борадиган жараён ўзига хос ҳаракатни ташкил қилади.  

Бу ҳаракат бўлим бўйича олинган билимларни натижага эришилганини баҳолашга етгунча бир 

қатор дидактик даврларни ўтиши лозим, бошқача айтганда, дидактик даврларга риоя қилиниши зарурий 

шарт бўлиб қолади. Иссиқлик ҳодисаларига тааллуқли ҳодисаларни ўрганишда бериладиган билимлар 

асосан бўлим бўйича ахборотларни ўрганиш, уларга ишлов бериш, икки ва ундан кўп тушунчаларни 

умумлаштириш ҳамда олинган  билимлар натижаларини назорат қилиш каби қатор ҳодисалар кетма-

кетлиги таъминланади. Кўрсатилган  қатор  сабабларни  таълимий даврийликнинг мезонлари деб қараш 

мумкин.  

Хулоса қилиб айтиш мумкинки, иссиқлик физикаси бўлими мавзуларини ўзлаштириш  

мақсадларини таҳлил қилиш жамиятнинг таълим олдига қўйган талабларидан тортиб,  қўйилган  

талабнинг қандай амалга оширишигача бўлган ҳодисаларни ўзида қамраб олади. Қўйилган мақсадлар 

педагогик мақсадлар бўлиб, қуйидаги кўринишларини фарқлаймиз: бўлимни ўзлаштиришнинг  умумий 

мақсади – бу жамиятнинг илғор фикрлаш намояндалари, давлат арбобларининг иқтисодий, сиёсий, 

ғоявий, маданий қарашларида давлат буюртмаси сифатида шаклланади. Бўлимни ўқитиш 

мақсадларининг таълимини ташкил этиш, бошқариш, назорат қилиш каби турлари мавжуд. Ўзлаштириш 

ва ўқитишнинг  мақсадлари таълимнинг кейинги  субъекти сифатида қараладиган хусусият 

ҳисобланадиган бўлимни ўқиш фаолиятига тегишлидир.  

